FØROYA KOMMUNUFELAG


[image: image1.jpg]





Jour.nr. 02-103​_2 

Dags.  21-03-03  

Føroya Løgting

Fíggjarnevndin

teldupostur:logting@logting.fo

Viðv.: Uppskoti til løgtingslóg  107, skattalógin - FAS

Føroya Kommunufelag átalar harðliga at Fíggjarmálaráðið aftur er úti við lógaruppskoti sum fer at ávirka inntøkurnar hjá kommununum. At tríva í kommunanna inntøkur til at fíggja landsins virksemi verður góðtikið.

Ætlanirnar um at “innrokna endurgjald fyri FAS inn í kompensation fyri yvirtøku av eldraøkinum” verður á ongan hátt góðtikið, og er í stríð við landsins málsetning um størri gjøgnumskygni. 

Føroya Kommunufelag mælir tí til, at landið sjálvt fíggjar sín skattapolitikk uttan at ávirka inntøkumøguleikarnar hjá kommununum. Tað er óholdbart fyri kommunurnar at tær ár eftir ár mugu tola at landið fer inn við lógarbroytingum sum minka inntøkurnar.

Í omanfyri nevnda lógaruppskoti, verður í viðmerkingunum víst á, at lógarbroytingin um skattafría grundupphædd og avtøkan av pensjónsfrádráttinum hevði við sær, at kommunurnar komu at missa eina árliga upphædd upp á 5,5 mió kr (2002 krónur).

Sambært teimum útrokningum sum vóru gjørdar áðrenn broytingin var samtykt, kostaði pensionistafrádrátturin kommununum 19.637.400 mió kr, meðani endurgjaldið vegna fasbroytingina var 5,5 mió. Hetta gav kommununum tilsamans mettan inntøkumissi uppá 14.128.785 mió.

Nøkur tøl um FAS 2002:





%

A-inntøka íalt
140.274.779,62


Endurgjald íalt
39.276.934,76
28,00





Endurgjald landskassin
28.279.393,34
72,00

Endurgjald kommunurnar
10.997.541,42
28,00





Tal av útlendingum
390


A-inntøka hjá útlendingum
68.342.925,30


Skattur frá útlendingum
24.063.360,00






Skattur til landskassan
14.438.016,00
60,00

Skattur til kommunurnar
9.625.344,00
40,00





Nettoendurgjald frá landskassanum
13.841.377,34


Nettoendurgjald frá kommununum
1.372.197,42


Sum tað sæst omanfyri er endurgjaldið netto frá kommunum bert 1,4 mió. Trupulleikin er bert tann, at “ein” kommuna fær inntøkurnar upp á 9,6 mió., meðan útreiðslurnar verða býttar út á allar kommunurnar. Nevnast kann, at Tórshavnar kommuna rindaði 3,9 mió. til FAS í 2002, meðan kommunan mundi fáa so at siga allan skattin 9,6 mió., t.v.s. eitt avlop upp á 5,7 mió., meðan hinar kommunurnar netto rindaðu 6,9 mió.

Við hesum vil Føroya Kommunufelag heita á Føroya Løgting at vísa kommununum virðing og lata vera við at órógva tær fíggjarliga.

Um áhugi er fyri tí, er Føroya Kommunufelag til reiðar at møta hjá Fíggjarnevnd Løgtingsins at umrøða málið.

fyri felagið

